
  

 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᐅᖅᓱᖅᑑᕐᒥ ᑕᓗᕐᔪᐊᕐᒥᓗ ᒫᔾᔨ 14-ᒥ ᐃᓕᓐᓂᐊᕐᕖᑦ 100−ᐳᓴᒧᑦ 

ᐃᓄᖃᕈᓐᓇᕐᓂᖓ ᐅᑎᕐᓂᐊᓕᖅᐳᑦ 
 

ᐃᖃᓗᐃᑦ, ᓄᓇᕗᑦ (ᒫᔾᔨ 11, 2022) − ᓘᒃᑖᖅ ᒪᐃᑯᓪ ᐹᑐᓴᓐ, ᓄᓇᕗᒻᒥ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ, ᑐᓴᖅᑎᑦᑎᕗᖅ ᒫᔾᔨ 14−ᒥ ᐱᒋᐊᕐᓗᓂ ᐃᓕᓐᓂᐊᕐᕖᑦ 

ᐅᖅᓱᖅᑑᕐᒥ ᑕᓗᕐᔪᐊᕐᒥᓗ 100−ᐳᓴᒧᑦ ᐃᓄᖃᕈᓐᓇᕐᓂᐊᓕᖅᐳᑦ. 

"ᓄᕙᕐᔪᐊᕐᓇᖅ-19−ᖃᕐᓂᕋᖅᑕᐅᔪᑦ ᐅᖅᓱᖅᑑᕐᒥ ᑕᓗᕐᔪᐊᕐᒥᓗ ᐱᐅᓯᕙᓪᓕᐊᖏᓐᓇᖅᐳᑦ, 

ᐊᑦᑕᕐᓇᕈᓐᓃᖅᐳᕐᓗ ᐃᓕᓐᓂᐊᕐᕖᑦ ᐃᓄᖃᕈᓐᓇᕐᓂᓕᒫᖓᓂ ᐅᒃᑯᐃᖓᓕᖅᐸᑦ," ᓘᒃᑖᖅ ᐹᑐᓴᓐ 

ᐅᖃᖅᑐᖅ. 

"ᓯᕗᓪᓕᖅᐹᑦᑎᐊᒥ ᓄᕙᕐᔪᐊᕐᓇᖅ-19−ᖃᑲᑕᓕᓵᖅᑎᓪᓗᒋᑦ, ᖁᕕᐊᓱᒃᐳᖓ ᓄᓇᕗᒻᒥ 

ᐃᓕᓐᓂᐊᕐᕕᓕᒫᑦ ᐃᓕᓐᓂᐊᖅᑎᖏᓐᓂᒃ ᑐᙵᓱᒃᑎᑦᑎᔪᓐᓇᕐᓂᐊᓕᕐᒪᑕ ᐅᓪᓗᓕᒫᖅ, 

ᐃᓕᓐᓂᐊᕐᕕᐊᕈᓯᕐᒥ ᐃᓕᓐᓂᐊᖅᑎᑕᐅᓗᑎᒃ", ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᐹᒥᓚ ᒍᕈᔅ 

ᐅᖃᖅᑐᖅ. “ᐅᖃᐅᑎᔪᒪᕙᒃᑲ ᐊᖓᔪᖅᑳᕆᔭᐅᔪᑦ ᐃᓕᓐᓂᐊᖅᑎᓪᓗ ᐅᖅᓱᖅᑑᕐᒥ ᑕᓗᕐᔪᐊᕐᒥᓗ 

ᐃᓕᓐᓂᐊᕐᕕᖏᑦ ᒪᓕᖕᒪᑕ ᐋᓐᓂᐊᖅᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᒪᓕᒋᐊᓕᖏᓐᓂᑦ 

ᐃᓕᓐᓂᐊᖅᑎᑦ ᐅᑎᑦᑎᐊᖁᓪᓗᒋ ᐊᑦᑕᕐᓇᙱᓐᓂᓕᒫᖓᓂ.”  

ᑭᓇᑐᐃᓐᓇᖅ ᖃᓂᒪᑲᑕᓕᕈᓂ ᓄᕙᒡᔪᐊᕐᓇᖅ-19−ᒥ− ᑲᒃᑭᓕᑲᑕᒡᓗᓂ, ᖁᐃᖅᓱᑲᑕᒡᓗᓂ, 

ᐃᒡᒋᐊᕐᓗᒡᓗᓂ, ᐆᓇᑲᑕᒡᓗᓂ, ᐅᕝᕙᓘᓐᓃᑦ ᐊᓂᕐᓂᑭᑲᑕᒡᓗᓂ−ᓄᕙᕐᔪᐊᕐᓇᖅ−19 

ᐅᖄᓚᕝᕕᖓᓄᑦ ᐅᖃᓗᒋᐊᖃᖅᐳᖅ 1-888-975-8601−ᒧᑦ 10−ᒥ ᐅᓪᓛᒃᑯᑦ ᐱᒋᐊᕐᓗᓂ 

6−ᒧᐊᕋᓱᖕᓂᖓᓄᑦ ᑲᓇᖕᓇᕐᒥ. ᐅᑕᖅᑭᑯᑖᖃᑦᑕᖅᐳᑦ ᐅᖄᓚᕝᕕᒃᓴᒧᑦ ᐅᖄᓚᓇᓱᒃᑐᑦ, ᐊᑏ 

ᕿᓄᐃᓵᖃᑦᑕᕆᑦᑎ. ᓇᖕᒥᓂᖅ ᐋᓐᓂᐊᕕᓕᐊᖅᑕᐃᓕᒋᑦ. 

ᓄᑖᙳᓛᒥᒃ ᑐᓴᒐᒃᓴᓂᒃ ᑕᑯᔪᒪᒍᕕᑦ ᓄᕙᒡᔪᐊᕐᓇᖅ-19 ᒥᒃᓵᓄᑦ ᓄᓇᕗᒻᒥ, ᐅᕗᙵᕐᓗᑎᑦ: 

https://www.gov.nu.ca/. 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ  

867-975-5949 

